
Arazorik ez Nafarroako errepideetan, iparraldean elurra gogotik bota ondoren gaur goizean
Elurra kentzeko 85 makina eta bi turbo fresa aritzen dira lanean sare nagusian eta bigarren mailakoan
Asteazkena, 2008ko martxoaren 5a. Nafarroakoa errepideetan orain ez dago arazorik, gaur goizean, iparraldean, elurra etengabe eta oparo egin ondoren; eguraldiak zirkulazio etenak eta erretentzioak eragin ditu Leitzarango Autobian (A-15), Mugiro (Larraun) eta Latasa (Imotz) artean, eta Nafarroako Autobidean (AP-15), Gulia (Itza) eta Irurtzun artean, ibilgailu artikulatu batzuk bidean gurutzaturik gelditu direlako eta bidea garbitzeko egindako eten teknikoengatik. 
Arazo horiek goizeko 10:30etatik 12:30era bitarte gertatu dira gutxi gorabehera, eta arrazoi nagusia izan da ibilgailu astunen zenbait gidarik ez dutela bete egoera meteorologiko txarretan duten betebeharra, eskuineko erreia baizik ez erabili eta beste ibilgailuak ez aurreratzea alegia. Ordu horretan, Gulia eta Mugiro artean botatako elurrak 25 zentimetroko geruza egin du. 

Errepide sareko arazoak goizeko zazpietan hasi dira, elurra gogotik hasi duenean iparraldean eta Iruñerrian. Leitzarango autobia (A-15) atzo gauean jada itxia zuten ibilgailu astunek, 23:00etatik 00.30ak arte, Donostiako norabidean, kamioiak gurutzatu zirelako edo aurreneurri gisa, eta ibilgailu horiek Sakanako Autobiara (A-10) edo Iparraldeko Autobiara (A-1) desbideratu zituzten. Murrizketak bi norabideetarako ezarri dira goizean goiz, hiru ordu laurdenez, goizeko 8:20ak arte. Bideko Autobian ere (A-12), Villatuerta inguruan, erretentzioak egon dira gurutzatutako ibilgailuek eraginda. 
Bigarren mailako errepideen sarean, garai honetan itxitako errepide bakarra NA-1370 errepidea da (Izaba-Frantzia), Belaguako mendatearen 18. kilometrotik  aurrera. Trafiko gutxiko zenbait mendatetan ere kateak beharrezkoak dira, zehazki Urkiagan (NA-138), Ezkurran (NA-170), Artesiagan (NA-1730) eta Urbasan (NA-718). 
Nafarroako errepideetan Foruzaingoaren trafikoko 94 patruila dabiltza lanean gaur, eta beharrezkoa izanez gero beste dibisioetako agenteen laguntza izanen dute, bai eta Guardia Zibilaren 54 patruilarena ere; Guardia Zibilak herritarren segurtasuneko beste 116 patruila ere baditu. Orain arte ez da zirkulazio istripu garrantzizkorik gertatu. 
Elurra kentzeko 85 makina eta bi turbo fresa aritu dira jardunean, lehentasunez errepideen sare nagusian –15 makina Leitzarango Autobidean- eta bigarren mailakoan ere.
Negu aldeko Erabilgarritasuna Koordinatzeko Organoak, gaur goizean Nafarroako Larrialdien Agentzian bilduta, lehen lehendakariorde eta Lehendakaritza, Justizia eta Barne kontseilari Javier Caballero Martínez buru zela, elurte eta haizete hauen ondorioak aztertu ditu, Meteorologia Institutuak haren berri eman eta egoera alerta laranjakoa zela jakinarazi ondoren. Bihar ere egunaren lehendabiziko zatian iraunen duen ekaitzak zer bilakaera duen ikusi zain, koordinazio organo nagusiak jardunean jarraitzea erabaki du organoak. 
Zeropeko 6 gradurainoko tenperaturak eta elur jauzien arriskua Pirinioetan
Gaurko aurreikuspen ofizialek diotenez, prezipitazioak arinak edo batzuetan moderatuak izanen dira, eta maizago gertatuko dira Kantauri aldean eta Pirinioetan; elur maila 200 metrotan egonen da eta 600 metrora igoko da eguerdi parean. 
Biharko, berriz, Meteorologia Institutu Nazionalak alerta horia iragarri du (lau mailetatik bigarrena) Ebroko Erriberan elurra eginen duelako, eta 80 kilometro orduko haizeak eta zeropeko 6 gradurainoko tenperaturak izanen baitira, azkenak Pirinioetan, non, gainera, elur-jauziak gertatzeko arriskua egonen den. 

Iragarpenaren arabera, bihar zerua lainotuta egonen da iparraldean, eta tarteko prezipitazio arinak egonen dira, batez ere Pirinioetan, eta hodeiak eta ostarteak gainerakoetan. Pirinioetan elurra eginen du maila guztietan egunaren hasieran eta 600-800 metrotan egunaren amaieran. 
Tenperatura minimoetan ez da aldaketarik izanen bihar edo beheraka eginen dute; gauean izotza eginen du toki gehienetan. Tenperatura maximoak, aldiz, igo eginen dira. Gaur eta bihar alerta horia mantenduko da, haize indartsuengatik, orduko 80 kilometro ere harrapatuko dutelako. 
Beste gorabehera batzuk
Gaur goizean, Madriletik zetozen bi hegazkinek ez dute Noain-Iruñeko aireportuan lurreratzerik izan, ikuspen arazoengatik, eta Gasteiza desbideratu behar izan dituzte. Zirkulazioa ez da eten Iruñeko Ingurabidean, eta Iruñerriko hiri garraioak atzerapenak izan ditu Itaroa Berrian (20. linea) eta Ollokin (23. linea). Nafarroako Larrialdien Agentziako suhiltzaileek 30 irteera egin behar izan dituzte azken orduetan adarrak edo eraikinetako hegalak erori direlako edo erortzeko arriskua zegoelako. 
Nafarroako 91.832 ikasleetatik, 401 berandu iritsi dira edo ez dira klasera joan herrietako sarbideetan izandako arazoengatik edo ibilbideak egiterik izan ez dutelako. Ikasle horiek herri hauetako ikastetxeetakoak dira: Altsasu, Burlata, Erro, Erratzu (Baztan), Lizarra, Irurtzun, Jauntsarats (Basaburua), Oteitza, Gares, Atarrabia, Zubiri eta Zudairi. Era berean, 8.584 irakasleetatik 43k huts egin dute. 

Gomendioak
Nafarroako Gobernuak gomendatu du arretaz gidatzea bide guztietan. Halaber, gidariek trafikoko agenteen oharrak eta seinaleak errespetatu behar dituzte eta, ibilgailu pribatuan bideari ekin aurretik, errepideen egoeraren eta meteorologiaren bilakaeraren berri izan, 900 400 100 telefonoan eta www.cfnavarra.es/obraspublicas webgunean. Horrez gain, hiri ingurunean lantokira edo ikastetxera joateko ibilgailu pribatua ez erabiltzea gomendatzen da. 

Informazioa eguneratzen duten kartelak daude, honako toki hauetan jarrita: Nafarroako Autobidea AP-15 (Noain, Zuasti eta Irurtzun), Iruñeko Ingurabidea -PA-30 (Ezkaba eta Olloki), Leitzarango Autobia A-15, Irurtzunen eta Leitzan, Iparraldeko Autobia A-1, Olaztin, Pirinioetako Autobia -A-21, PA-31 (Cordovilla), N-121-A/Iruña-Frantzia Behobian barna (zazpi puntu Belateko tuneletik Berara bitarte), eta Izaba-Frantzia errepidea (NA-1370). Kartel horietan errepideen egoerari buruzko informazioa ematen da, horren arabera gidariak bere ibilbidea aukera dezan eta arazoak izan ditzaketen tokiak saihestu. 
Erabiltzen ari diren bitarteko guztiez gain, departamentuaren iritziz garrantzitsua da gidariek gomendio batzuk jakin eta betetzea egoera hauetan jarduteko. 

Hauek dira aholku nagusiak: 

-Ibilgailuak kateak, jantzi beroak eta linterna eramatea beti, eta erregaiaren depositua beteta. 

- Depositua betetzea erregaia erdira ailegatu baino lehen. Horrela, pisu handiagoa eta atzeko ardatzak hobeki eustea lortzen da, bai eta berogailurako erreserba, horren premia izatekotan. 

- Kateak gurpil eragileetan jartzea, galtzada elurrez estali eta berehala. Zenbait metro egin eta egokitzea, eta 30 kilometroko orduko abiaduran ibiltzea, gehienez. 

Iragarri diren haize bolada indartsuak direla-eta, Nafarroako Gobernuak gomendio egin du, orobat, ateak, leihoak eta olanak itxi eta finkatzeko, eta haizeak eraman ditzakeen kanpoko elementuak kendu edo finkatzeko, hala nola, lurrontziak edo aulkiak. Herritarrak ez dira hurbildu behar eraikitzen edo egoera txarrean dauden eraikinetara, eta urruti ibili behar dira hegaletatik, markesinetatik edo garabietatik. Gidatzean ere arreta handiz ibili beharko da. 

Eta Pirinioetan tenperatura nabarmen jaitsi behar denez, Nafarroako Gobernuak gomendatu du jantzi eta oinetako egokiak janztea, eta mendiko ibilaldiak eta aire zabaleko jarduerak bertan behera uztea. Teilatuak, hodiak, hustubideak, erretenak, tximiniak eta ate eta leihoetako ixtekoak aztertu behar dira. Era berean, etxeetan, uraren txorrota irekita utzi behar da hodiak izoztearen eraginez leher ez daitezen, kanpoan baldin badaude. Gomendagarria da, halaber, berokuntzako galdara funtzionamenduan edukitzea gau guztian, minimoan, eta berogailuen keak gaizki aireztatutako tokietan eragin ditzaketen toxikazioei kasu egitea. 






	[image: image5.png]




	[image: image6.png]Carlos Ill, 2. 31002 PAMPLONA @& 848 42 77 00 948 22 76 73
gobiernodenavarra.prensa@cfnavarra.es  www.navarra.es




	Página 1 de 5


PAGE  
	[image: image2.png]




	[image: image3.png]4D Carlos 111, 2. 31002 PAMPLONA & 848 4277 00 948 2276 73
%gobiernodenavarra.prensa@cfnavarra.es WWw.navarra.es




	Página 5 de 5



[image: image1.png][image: image2.png][image: image3.png][image: image4.png][image: image5.png][image: image6.png]